
Antonio Arzác zanari 

Euskal-erriko seme leyala, 
beti euskeraz sentitzen 

pasa izan dezu bizi guztiya 
gure itzkuntza zabaltzen. 

Zure akaberak begiyetara 
dizkit malkoak ekartzen, 

eta euskeren errematiak 
samiñtasunez betetzen . 

Guchi giñan, ta zu añakorik 
ez nuben iñon arkitzen; 

penaz baterik ballera onetan 
gaituzu, Anton, utzitzen 

Oroitu eta, zure eriyotzak 
jarri azten nau pentsatzen 

zu bezelako seme leyalak 
beñere ez dirala iltzen. 

On Antonio Arzác zanarí 

¡Negarra datorkit, bai, 
biyotz barrendikan, 
zu ill egiñ zerala 
gaur aditurikan; 
Aspaldiyan euskerak 
ez dauka onikan 

ELÍAS GOROSTIDI. 

semeak badijoaz 
bere ondotikan, 
¡ama eri utzi ta 
biyotz erditikan! 
poztutzeko ez dubela 
beste orlakorikan.. 

¡¡Lagunduko aldigute 
goitik oraindikan...!! 

. . . . . . . . . . . . . . . . . . . 

JOSÉ MARINO ARRIETA. 

On Antonio Arzác 

Zori gaistoan, Euskal Erritik 
Joan zaigu maisu argiya; 
Ta emen gelditu gerade denak 
Galdurik genduben giya: 
Gure Euskerak oranchen zuben 
Geyen beraren preniiya, 
Eta joan zaigu, guri utzirik 
Biyotz barrenen larriya ...! 
¡Gure Jainkuak aukeratua. 
Zeukan beretzat gloriya! 

RAMÓN GUELBENZU. 

¡¡ILL DA!! 


